
Hakini Paranatha Stotram

ஹாகிநீ பரநாத²ஸ்தோத்ரம்

அத² த்ர்யஶீதிதம: படல:

ஶ்ரீஆநந்த³பை⁴ரவ உவாச
கத²யஸ்வ வராரோஹே ஹாகிநீஸ்தோத்ரமுத்தமம் ।
யஸ்ய ப்ரபாட²நாத்³ வாக்³மீ க்ரு’பாயாஸே த³யாமயி ॥ 83-1॥
ஶ்ரீஆநந்த³பை⁴ரவீ உவாச
அத்யத்³பு⁴தம் ஸ்தோத்ரவரம் ஶ‍்ரு’ணு ப்ரபோ⁴ ஸர்வேஶ்வரைர்பா⁴விதமாதி³கு³ஹ்யம் ।
யை: பட்²யதே ஸாத⁴கசக்ரநாதை²ஸ்தைரேவ ஸித்³தை⁴ரதித⁴ர்மவித்³பி:⁴ ॥ 83-2॥
ப்³ரஹ்மாக்²யாம் காமவித்³யாம் நரஹரிஜநநீம் காமகூடஸ்வரூபாம் ।
ஹாகிந்யாக்²யாம் ஶம்பு⁴ஜாயாம் த்ரிவது⁴மத³நஶாம் தாரிணீம் ஸ்தௌமிஸித்³தா⁴ம் ।
ஹேரம்பா³நந்த³வித்³யாம் த்ரிஸமநத³மநீம் தீ³ர்க⁴கேஶீம் த்ரிநேத்ராம் ।
மந்தா³ராரண்யமத்⁴யே விகஸிதவத³நாம்போ⁴ஜஹாஸப்ரகாஶாம் ॥ 83-3॥
ஹிரண்யாலங்காராம் த்ரிதயநயநாம் பட்டவஸநாம்

மஹாஸ்நிக்³தா⁴ம் ஶுத்³தா⁴ம் குலஜநவராமிந்து³வத³நாம் ।
ஸதா³ஸ்தௌதி ஶ்ரீதா³ம் பு⁴வநகருணாம் பா⁴வதருணாம்

த்ரிவேணீஶ்வேதாபா⁴ம் வஸமயதநும் ப்⁴ரூயுக³த³லே ॥ 83-4॥
மஹாபத்³மவநோத்³ரேகரம்யஸ்தா²நநிவாஸிநி ।
ஹாகிநி த்வாம் முதா³ஸ்தௌமி தத்³த⁴ர்மகுருபாக³தாம் ॥ 83-5॥
ஸம்ஸாரார்ணவதாரிணீம் நரஹரிப்ரேமாபி⁴லாஷோந்மநீம்
பா⁴வாரம்ப⁴விஸர்ஜநைகநிலயா மாயாம் மஹாஸுந்த³ரீம் ।
பா⁴ஸ்வத்கோடிஸுரத்நஸிம்ஹவஸதிம் ஶ்ரீஹாகிநீம் த்³ராவிணீம்
ஸ்தௌமி க்ஷேத்ரநிரீக்ஷணாய நியதாம் ஶ்ரீபா⁴ரதீபா⁴விதாம் ॥ 83-6॥
ஸம்ஸ்காரஶ்ரியமாதநோதி ஸஹஸா ஶ்ரீபார்வதீவல்லபே⁴ ।
நாநாரத்நகலாபத³ர்ஶநமஹாஜ்ஞாநம் நிதா³நம் த⁴நம் ।
ஸா ஸாக்ஷாத³கி²லேஶ்வரீ பரஶிவாநந்தை³கபி³ந்தூ³ஜ்ஜ்வலா ।

ஹாகிநீ பரநாத²ஸ்தோத்ரம்

மாமாதௌ³ பரிரக்ஷது ப்ரியகரீ ஸம்ஸ்தௌமி பீடா²ந்தரே ॥ 83-7॥
ஆகாஶவேத³லிங்கே³ஸ்தி²திபதி²மிலிதே பா⁴தி ஸா ரக்தப³ர்ஹா
ஸா மாம் பாத்வம்ப³ காலீ குலபத²ப⁴விகா க்ரோத⁴நி:க்ரோத⁴கர்த்ரீ ।
தஸ்யா:ஶ்ரீபாத³பத்³மத்ரிபு⁴வநப⁴க்தகேஶாலிமாலா
யுக்தம் ஸர்வேந்த்³ரபூஜ்யம் நிரவதி⁴கமலே த்³வே த³லே ஸ்தௌமி வித்³யாம்॥ 83-8॥
ஸாங்க³ம் த்³வயம் த்வத்ப்ரியம் பத³யுக³ம் பத்ரத்³வயஶ்ரேயஸம்
மஞ்ஜீராத்³பு⁴தஹாரபாத³கமலம் ஸம்பா⁴வ்ய ஸம்ஸ்தௌம்யஹம் ।
யத்³ த்⁴யாத்வா ஹரிரீஶ்வரோ கு³ணத⁴ரோ ஜேதா மஹாரே:க்ஷணா-

தா³ஶாபாஶவிஸர்ஜநைகநிலயம் த்ரைலோக்யஸம்ரக்ஷக: ॥ 83-9॥
யா யாத்ரா வ்ரதவாஸிநீ ஶஶிமுகீ² சா²கா³தி³மாம்ஸப்ரியா ।
மாமேகம் பரிபாலய த்வமகி²லே த்வாமேகரூபாம் ஶிவாம் ।
ஸ்தௌமீந்த்³ராவநதிப்ரியாம் வாங்மோக்ஷஸஹிதாநந்தை³கஹேதுப்ரதா³ம்॥ 83-10॥

ஶிவஸ்துதி:
வரம் பரம் நமாம்யஹம் கி³ரீந்த்³ரரூபக³ர்வஹம்

மஹேஶ்வரம் பரேஶ்வரம் ஶ்மஶாநபீ³ஜக³ஹ்வரம் ।
ஹிரண்யரத்நபூ⁴ஷணம் ஶதேந்து³தேஜஸம் ததா²
ஶிவம் தநும் புந: பரப்ரபா⁴ப்ரபா⁴கரம் ॥ 83-11॥

ஶரேண்யம் வரேண்யம் மஹாகாமத⁴ந்யம்
மஹாதே³வதே³வம் த்ரிகாலாதி³ஜந்யம் ।

ஶ்மஶாநோக்³ரதூ⁴லிப்ரியாங்கா³நுலேபம்
ஸதா³ஸ்தௌமி ஸம்ஸாரஸாரம் நிஷேகம் ॥ 83-12॥

பரஶிவம் மநஸா ஸஹஸா நிஶி
ப்ரதிதி³நம் ப்ரணமாம்யஹமாதி³மம் ।

ஶஶிமுகீ²ஶதசந்த்³ரிகயாந்விதம்
ப⁴ஜநஸாத⁴க ஸத்ப²லதா³யகம் ॥ 83-13॥

பரஶிவசரணாப்³ஜம் ஹாகிநீஶக்திஸேவ்யம்
த்ரிபு⁴வநஸுக²தா³நம் த்⁴யாநமாத்ரப்ரகாஶம் ।

அதிஸுலலிதஹஸ்தாம்போ⁴ஜஶோபா⁴ம் வஹந்தம்
பு⁴வி நிஜகுலஸாரம் ஸ்தௌமி யோகீ³ந்த்³ரக³ம்யம் ॥ 83-14॥

ஹாகிநீ பரநாத²ஸ்தோத்ரம்

ஶோக்கஶோகாவலீலாமதி ஹி கலயதி ப்ராணதே³ஹாபி⁴லாஷம்
ஹாகிந்யா: ப்ராணநாதோ² ப⁴வஶமநகரோ ஹீரகாஸ்ரக்³த⁴ரோ வா ।
ஸோऽஸௌ ப்⁴ரூபத்³மஸாரே ரசயித கலிகாம் சித்ததீ³பஸ்ய நித்யாம்
தஸ்ய ஶ்ரீபாத³பத்³மம் கு³ணக³ணயஜிதம் பூஜிதம் ஸ்தௌமி பா⁴லே ॥ 83-15॥
மேருஶ‍்ரு’ங்க³நிகேதநைகவஸநம் கோ³லோகஸம்ஸேவிதம்
யஜ்ஞாநந்த³நிஷேவிதம் பரிஶவம் யோகீ³ந்த்³ரசித்தஸ்த²லம் ।
ஹாலாபாநநிராகுலம் பஶுஸமாம் ஸாமோத³நாசர்வணாம்
வந்தே³ நந்தி³மஹாதி³பை⁴ரவவரைர்வந்த்³யம் ஜக³த்காரணம் ॥ 83-16॥
மாயாபத²ச்ச²லகலாகபிலாபதிஸ்த்வம்

த்வம் பூ⁴ரவிபதிரூபாபதிரேகசக்ர: ।
ஆபோऽநலத்வமகி²லே க³க³நப்ரகாஶா-
வாயுஸ்த²மாவஸிமுக²ம் ஶரணம் ப்ரபத்³யே ॥ 83-17॥

வாஞ்சா²கல்பத்³ருமதலக³தம் ஹேமஸிம்ஹாஸநஸ்த²ம்
ஶ்ரீஹாகிந்யா ரமணநிரதம் காமகேலிப்ரகாஶம் ।

மாயாமோஹம் க்ஷயமதிஸுக²ம் விந்த்⁴யஶைலாக்³ரஸம்ஸ்த²ம்
வந்தே³ நாத²ம் ஹரபரஶிவம் ரூபஜாலப்ரகாஶம் ॥ 83-18॥

ப²லஶ்ருதிகத²நம்
படே²த்³ ய:ஸ்தோத்ரார்த²ம் ப⁴வதி ஸ ஸுகீ² யோக³நிபுண:

க்ஷுதா⁴த்ரு’ஷ்ணாநாஶ: ஶ்ரவணத்⁴ரு’தயஶோவாஸிஸரஸ: ।
ஸ யோகீ³ந்த்³ரோ மாஸாத³திஶயபராநந்த³க⁴டக:
பரீத: ப்ராணாக்²யே ரசயதி ஸுதா⁴ஸிந்து⁴ஸுரஸம் ॥ 83-19॥
ஏதத் ஸ்தோத்ரம் படே²த்³வித்³வாந் த்⁴யாந ந்யாஸ ஸமந்விதம் ।
ஶுக்லம் ரக்தம் ததா² பீதம் நீலம் க்ரு’ஷ்ணம் விபா⁴வ்ய ச ॥ 83-20॥
காலசதுஷ்டயே நித்யம் படி²த்வா ஸித்³தி⁴மாப்நுயாத் ।
ஆகாஶே பூ⁴தலே நாத² பாதாலே விக்⁴நகோடய: ॥ 83-21॥
யோகி³நாம் பட²நாதே³வ நஶ்யந்தி தத்க்ஷணாதி³ஹ ।
ஸர்வத்ர கா³மீ ஸ ப⁴வேத³திபா⁴க்³யப²லோத³யம் ॥ 83-22॥
மஹாபாபஹரம் ஸ்தோத்ரம் ஹாகிநீஹ்ரு’த³யோத்³ப⁴வம் ।
ஸதா³ஶிவப்ரியம் யோக³ஸித்³தி⁴த³ம் தே³வஸேவிதம் ॥ 83-23॥

hAkinIparanAthastotram.pdf 3



ஹாகிநீ பரநாத²ஸ்தோத்ரம்

ஸஹஸ்ரவாரபாடே²ந புரஶ்சர்யாப²லம் லபே⁴த் ।
படி²த்வா ஸ்தோத்ரராஜம் து ஶ்மஶாநே நிர்ஜநே வநே ॥ 83-24॥
அந்தரிக்ஷேऽத²வா நாத² யோகீ³ஸ்யாத³மரோ மஹாந் ।
அஸ்ய ப்ரபட²நாத்³வாக்³மீ ஜ்ஞாநவாந் விஜிதேந்த்³ரிய: ॥ 83-25॥
த்⁴யாநாத்மா ஸம்ப⁴வேத் க்ஷிப்ரம் பரிவாரக³ணை:ஸஹ ।
ப்ராத:காலே நிஶாயாம் து மத்⁴யாஹ்நே ஶேஷகாலகே ॥ 83-26॥
ப்ரபடே²த் ஸ்தோத்ரஸாரம் து பா⁴வாத்மா ஸாத⁴கோத்தம: ।
அநாயாஸேந ப்⁴ரூபத்³மே ஸ்தி²ரோ ப⁴வதி நிஶ்சிதம் ॥ 83-27॥
ஶ்ரீகு³ரோஶ்சரணாம்போ⁴ஜம் ஹ்ரு’த³யே த்⁴யாநநிர்ணயம் ।
யோ த்⁴யாத்வா பட்²யதே ஸ்தோத்ரம் ஸ ப⁴வேத் கல்பபாத³ப: ॥ 83-28॥
இதா³நீம் கத²யே நாத² கவசம் படலாந்தரே ॥ 83-29॥
இதி ஶ்ரீருத்³ரயாமலே உத்தரதந்த்ரே மஹாதந்த்ரோத்³தீ³பநே ஸித்³த⁴மந்த்ரப்ரகரணே
பை⁴ரவீபை⁴ரவஸம்வாதே³ஹாகிநீபரநாத²ஸ்தோத்ரவிந்யாஸோ நாம
த்ர்யஶீதிதம: படல: ॥ 83॥

The numbers correspond to paTala and verse numbers from

Rudrayamala uttaratantra.

